
 ———— Chambre des Députés

Har President,

Héar Claude Wiseler

President vun der Deputéiertechamber
19, um Krautmaart

L-1728 Létzebuerg

Létzebuerg, den 11. September 2026

esou wéi d'Chambersreglement et virgesait, bieden ech lech, dés parlamentaresch Fro un d'Madamm
Gesondheetsminister weiderzeleeden.

Leider schéngt et esou ze sinn, datt Patienten, déi wéinst enger Kriibserkrankung eng
Chemotherapie musse kréien, mat laange Waardezdite fir hir Therapie kénne konfrontéiert
sinn. Dat kénnt z. B. da vir, wann e Patient aus medezinesche Grénn eng nei, respektiv aner
chemotherapeutesch Betreiung brauch. Wéi eis zougedroe gouf, misst - zumindest a
bestémmte Fall - d'CNS déi nei, respektiv ofgednnert Therapie eréischt accordéieren. Déi
Betraffe mussen dann zum Deel Wochen - bis hin zu Méint - waarden, bis si e Bescheed kréien,
ob a wéi déi nei, respektiv ofgednnert Chemotherapie zum Asaz kénnt. An deem
Zesummenhang stellen sech awer eng Rei medezinesch an administrativ Froen.

An deem Zesummenhang géife mir der Madamm Gesondheetsminister dowéinst gar dés Froe

stellen:

D

2)

3)

4)

5)

Kann d'Madamm Minister déi uewe beschriwwe Virfall confirméieren, datt et dacks
zu laange Waardezadite kénnt, bis de Patient déi fir hien noutwenneg Therapie
accordéiert kritt?

Firwat ass et prinzipiell esou, datt d'CNS den Accord muss ginn zu enger Therapie,
wann de Fachdokter dés no beschtem Wéssen als noutwenneg fir de Patient ugesait?
Sinn der Madamm Minister Fall bekannt, wou d'CNS eng Therapie, déi vum
zoustdnnegen Dokter recommandéiert gouf, ofgeleent huet? Wa jo, mat wéi enger
Begrénnung? Wéi ass an deem Fall de Suivi vun der Therapie?

Ass et an den Ae vun der Madamm Minister net och problematesch, datt e kranke
Ménsch zousatzlech fir eng méi oder manner laang Z&it am Onklore gelooss gétt, wat
sadi medezinesche Suivi ugeet?

Wien iwwerhélt d'Verantwortung, wann sech den Zoustand vum Patient opgrond vun
der feelender Therapie, déi duerch déi uewe beschriwwen Emstann zustan kénnt,
verschlechtert oder wann eng Kriibserkrankung sech doduerch weider ausbreet?

Mat déiwem Respekt,

Michel Lemaire
Deputéierten

Alexandra Schoos
Deputéiert

